
Nirveda Taravali

நிர்வேத³தாராவலீ

தர்கேஷு கர்கஶதராபி மதீ³யவாணீ நைவோஜ்ஜஹாதி ம்ரு’து³தாம் கவிதாப்ரஸங்கே³
।
த³ம்ஷ்ட்ராக்³ரமுத்³ப⁴டஸுராரிகி³ரீந்த்³ரபே⁴தி³ காந்தாத⁴ரே நரஹரே: ஸுகுமாரமேவ
॥ 1॥
கதா³ வா ஸுஸ்நாதோ ஜலநிதி⁴ஸுதாநாத²சரண-

த்³வயாம்போ⁴ஜஶ்ரத்³தா⁴ஸுரஸரிதி ஶுத்³தா⁴த்மஹ்ரு’த³ய: ।
து³ஹாநம் நிர்வாணம் வஸுதிலகமஷ்டாக்ஷரமநும்

முதா³ ஜாபாஞ்ஜாபம் நிமிஷமிவ நேஷ்யாமி தி³வஸாந் ॥ 2॥
கதா³ வா நிர்லஜ்ஜம் ஸுக²ததி³தரே சாபி துலயந்

ஸமோ நிந்தா³ஸ்துத்யோரபி கலிதஶீதோஷ்ணஸஹந: ।
ப்ரக்ரு’த்யேவோந்மத்தோ த³நுஜரிபுநாமாநி ப³ஹுதா⁴

ஜபஞ்ச்²ரு’ண்வந் கா³யந் நிமிஷமிவ நேஷ்யாமி தி³வஸாந் ॥ 3॥
கதா³ வா ஸம்மோஹாந் விஷயஜநிதாந் பு³த்³பு³த³நிபா⁴ந்

தி⁴கி³த்யேதாநல்பாந் ஜட³ஜநமநோமோஹநப²லாந் ।
பரித்யஜ்ய ப்ராஜ்ஞைர்முரரிபுபதா³ப்³ஜைகஶரணை:

பரிஷ்வக்த:ஸுக்²யந் நிமிஷமிவ நேஷ்யாமி தி³வஸாந் ॥ 4॥
கதா³ வா ஸம்ஸர்க³ம் பரமபுருஷத்⁴யாநவிமுகை:²
ஸுக²ப்⁴ராந்த்யா பங்கே மஹதி நிபதத்³பி: ⁴ பரிஹரந் ।

ஸதாம் ஸங்கா³ஜ்ஜாநந்நத² ச ஹரிதா³ஸ்யைகவிப⁴வம்
ஸ்வமாத்மாநம் ஹ்ரு’ஷ்யந் நிமிஷமிவ நேஷ்யாமி தி³வஸாந் ॥ 5॥

கதா³ வா தீ³நோऽபி ப்ரப³லத³நுஜாராதிசரண-

த்³வயாம்போ⁴ஜஶ்ரத்³தா⁴கவசக²சிதாங்கோ³ க³தப⁴ய: ।
அபேஹி த்வம் தூ³ரம் யமப⁴ட வ்ரு’தா² தே ப்ரஹரணம்

மயீதி வ்யாக்ரோஶந் நிமிஷமிவ நேஷ்யாமி தி³வஸாந் ॥ 6॥

நிர்வேத³தாராவலீ

கதா³ வா ஸத்கர்மாண்யநுதி³நமுதா³ரேண மநஸா
யதா²ஶக்த்யாதிஷ்ட²ந் ஹரிசரணயோரர்பிதப²ல: ।

ஸுதீ⁴பி⁴ஸ்த்ரய்யந்தப்ரவணமதிபி: ⁴ ஸாது⁴ விம்ரு’ஶந்
கு³ரூணாம் ஶ்ரீஸூக்தீர்நிமிஷமிவ நேஷ்யாமி தி³வஸாந் ॥ 7॥

கதா³ வா வேதாலீம் த்³ருஹிணஶதபூர்ணாயுரவதி⁴ம்
விவேகம் து⁴ந்வாநாம் விப²லத⁴நசிந்தாம் விஜஹதி ।

நவாத³ர்ஶஸ்வச்சே² மம மநஸி நாதே² ப்ரதிப²ல-

த்யமந்தா³நந்தோ³ऽஹம் நிமிஷமிவ நேஷ்யாமி தி³வஸாந் ॥ 8॥
கதா³ வா தா³வாக்³நேர்ம்ரு’க³இவ ஹரித்³வேஷிஜநதா-
முகா²லோகாத்³ பீ⁴தோ ப⁴க³வத³நுபூ⁴த்யாஹிதஹ்ரு’தா³ம் ।

ஸதாம் து ப்ரேக்ஷாத:குவலயத்³ரு’ஶாம் காமுக இவ
ப்ரஹர்ஷாது³ந்மத்தோ நிமிஷமிவ நேஷ்யாமி தி³வஸாந் ॥ 9॥

கதா³ வா ஜித்வாரீந் ஷட³பி பரவ்ரு’த்த்யாஹமஸதாம்
கதா²யாமுத்தீர்ணோ நிபுணக³ணநாம் ப்ராகி³வ தத: ।

ஸதாமேவ ப்ராப்தஸ்த்ரித³ஶமஹிதைர்தா³ஸ்யவிப⁴வை-

ரமீஷாம் நிர்விஷ்டைர்நிமிஷமிவ நேஷ்யாமி தி³வஸாந் ॥ 10॥
கதா³ வா கோ⁴ரேப்⁴யோ ஜட²ரபிட²ராபூரணக்ரு’தே

க்ரு’தேப்⁴ய: பாபேப்⁴யோ நிரயஜநகேப்⁴யோऽதிசகித: ।
ஹரே லக்ஷ்மீகாந்த த்³விரத³வரப³ந்தோ⁴ மது⁴ரிபோ

த³யஸ்வேத்யாக்ரோஶந் நிமிஷமிவ நேஷ்யாமி தி³வஸாந் ॥ 11॥
கதா³ வா காந்தாரே விஷமவிஷயாக்²யே தத இதோ

யதே²ச்சா²ஸஞ்சாராத் கத²மபி நிவர்த்யாங்க்⁴ரியுக³ளே ।
முராரேராலாநே ஹ்ரு’த³யமுருத³ந்தாவலமிமம்

நிருந்த⁴ந் நிஷ்பந்த³ம் நிமிஷமிவ நேஷ்யாமி தி³வஸாந் ॥ 12॥
கதா³ வா மாம்ஸாஸ்ரு’ங்மயவபுஷி ஸம்ப்ரோஷிதருசி-
ஸ்தடித்கல்பே ஸ்வல்பே த்ரித³ஶநிலயோத்தே²ऽபி ச ஸுகே² ।

மஹாநந்த³ப்³ரஹ்மாநுப⁴வகுதுகீ காலக³ணநா-
ஸமாஸக்தோ நித்யம் நிமிஷமிவ நேஷ்யாமி தி³வஸாந் ॥ 13॥

கதா³ யா காமாத்³யைரநுபஹதசித்தேந முரஜித்-
பதை³காலம்பே³ந ப்ரஶமநிதி⁴நா கேநசிதி³ஹ ।

க்வசிஜ்ஜுஷ்டே தே³ஶே க்ரு’தவஸதிரந்யாநதி⁴க³தே
ததீ³யை:ஸம்லாபைர்நிமிஷமிவ நேஷ்யாமி தி³வஸாந் ॥ 14॥

கதா³ வா நாதை²கப்ரவணஹ்ரு’த³யேஷு த்ரிகரணை:

ஸ்வஸத்தாலோபாதே³ர்ஜநிதமபராத⁴ம் பரிஹரந் ।
ப்ரபோ⁴ராஜ்ஞாஸேதோ:ஸக்ரு’த³பி மஹாநிக்³ரஹப²லாத்³
விபே⁴தா³த் ஸந்த்ரஸ்தோ நிமிஷமிவ நேஷ்யாமி தி³வஸாந் ॥ 15॥

கதா³ வா க²ண்டே³ந்து³ப்ரதிமநக²ரேகா²ம்ஶுலஹரீ-
பரீவாஹை: ஶஶ்வந்மநஸி விமலை:க்ஷாலிதமல: ।

க³லத்ஸம்மோஹாஶ்ரு ப்ரகடபுலகம் சாபி சரணௌ
ஹரேர்த்⁴யாயந்த்⁴யாயம் நிமிஷமிவ நேஷ்யமி தி³வஸாந் ॥ 16॥

கதா³ வா கம்ஸாரேஶ்சரணபரிசர்யாப்ரணயிநாம்
ஸதாம் ஸங்க³ம் லப்³த்⁴வா ஸுக்ரு’தபரிபாகைகஸுலப⁴ம் ।

பவித்ரம் சித்ரம் தச்சரிதமம்ரு’தஸ்யந்த³ஸுப⁴க³ம்
தத: ஶ்ராவம்ஶ்ராவம் நிர்மிஷமிவ நேஷ்யாமி தி³வஸாந் ॥ 17॥

கதா³ வா காலிந்தீ³தடபரிஸரே வேணுநிநதை:³
பவித்ரே ஸுத்ராமப்ரப்⁴ரு’திமஹிதே வல்லவஶிஶோ: ।

ஜநித்வா ப³ந்தூ⁴கோ வகுலவிடபீ வாத²குடஜ-

ஸ்த்ரிபி⁴ஸ்தாபைஸ்த்யக்தோ நிமிஷமிவ நேஷ்யாமி தி³வஸாந் ॥ 18॥
கதா³ வா கோ³பீநாம் கரகமலஸம்வாஹநவிதி⁴-
க்ஷமம் ஶ்ருத்யந்தேஷு ப்ரதி²தவிப⁴வம் வல்லவஶிஶோ: ।

பதா³ம்போ⁴ஜம் ஶ்ரீமத்³விஜயரத²பூ⁴ஷாயிதமஹம்
ஹ்ரு’தி³ ப்ரேம்ணா ருந்த⁴ந் நிமிஷமிவ நேஷ்யாமி தி³வஸாந் ॥ 19॥

கதா³ வா ஸந்த்ரஸ்தோ விஷமவிஷயாஹீந்த்³ரபடலாத்
புமாம்ஸம் ப்ராசீநம் ரவிகுலநரேந்த்³ரம் ஶரணயந் ।

அயே பாஹி ஸ்வாமிந் ஸக்ரு’த³வநதத்ராணகுதுக
ப்ரஸீதே³தி க்ரோஶந் நிமிஷமிவ நேஷ்யாமி தி³வஸாந் ॥ 20॥

கதா³ வா ஸாமோதை³ர்மரகதஶிலாப⁴ங்க³ஸுப⁴கை³-
ர்வநாத் ஸ்வேநாநீதைஸ்துலஸித³லவ்ரு’ந்தை³ரபி⁴நவை: ।

ஸமப்⁴யர்ச்ய ஶ்ரீமத்³ரகு⁴பதிபத³த்ராணயுக³ளம்
த³தா⁴நோ மூர்த்⁴நாஹம் நிமிஷமிவ நேஷ்யாமி தி³வஸாந் ॥ 21॥

கதா³ வா ஸத்³வ்ரு’த்தோ ஜக³தி க³ணநீயோ து⁴ரி ஸதாம்
ஸ்தி²ரப்ரஜ்ஞ:ஶ்ரீமாந் ப⁴ரத இவ ஸந்த்யஜ்ய மமதாம் ।

க்³ரு’ஹாராமக்ஷேத்ராதி³ஷு ரகு⁴பதேஸ்தாநி சரணே
ஸமர்ப்ய ஸ்வஸ்தோ²ऽஹம் நிமிஷமிவ நேஷ்யாமி தி³வஸாந் ॥ 22॥

கதா³ வா க³ப்⁴பீ⁴ரே ப்ரக்ரு’திமருகாந்தாரஜட²ரே
வ்ரு’தா² யாதாயாதை: ஶ்ரமமதி⁴க³த: கேவலமஹம் ।

கு³ணாராமே ராமே ஸகலஸுலபா⁴யாம் கு³ருக்ரு’பா-
ஸுதா⁴வாப்யாம் மஜ்ஜந் நிமிஷமிவ நேஷ்யாமி தி³வஸாந் ॥ 23॥

கதா³ வா வைதே³ஹீரமணசரணந்யாஸஸுப⁴கே³
மருத்போதாக்ராந்தே மஹதி ஸரயூரோத⁴ஸி வஸந் ।

மநும் ஶ்ரீராமேதி ப்ரணதஜநசிந்தாஸுரதரும்
ஜபஞ்ச²ஶ்வத்³ ப⁴க்த்யா நிமிஷமிவ நேஷ்யாமி தி³வஸாந் ॥ 24॥

கதா³ வா ஸாகேதே ஸகலஜக³த³ம்ஹ: ப்ரஶமநம்
ரஜ:ஸ்ரஸ்தம் வீத்²யாம் ரகு⁴குலபதேரங்க்⁴ரிஜலஜாத் ।

ப்ரதீகேஷ்வாலிம்பந் நிடிலபு⁴வி குர்வேம்ஶ்ச திலகம்
வஹந் மூர்த்⁴நா த⁴ந்யோ நிமிஷமிவ நேஷ்யாமி தி³வஸாந் ॥ 25॥

கதா³ வா ஸாகேதே ரத²சரணஶங்கா²ங்குஶயவ-

த்⁴வஜாம்போ⁴ஜச்ச²த்ராங்கிதசரணமுத்³ராபரிசயை: ।
ப்ரதோல்யாம் புண்யாயாம் ரகு⁴குலஸுதா⁴ம்ஶோ: பரிலுட²ந்

ஸுரேந்த்³ரைர்லால்யோऽஹம் நிமிஷமிவ நேஷ்யாமி தி³வஸாந் ॥ 26॥
கதா³ வா ரக்தாம்போ⁴ருஹத³லஸுவர்ணாங்கு³லிதலம்

நமந் நாகிஶ்ரேணீமகுடமணிரோசி:ஶப³லிதம் ।
பத³ம் ஸீதாஜாநே: கநகமயபீடே² விநிஹிதம்

த்³ரு’ஶா ஸாக்ஷாத்குர்வந் நிமிஷமிவ நேஷ்யாமி தி³வஸாந் ॥ 27॥
கதா³ வாபாதா³க்³ரம் ரகு⁴திலகமாசூட³முசிதை-
ரநர்தை⁴ர்லாவண்யைரிவ விலஸிதம் பூ⁴ஷணக³ணை: ।

சிரம் த³ர்ஶந்த³ர்ஶம் ப்ரமத³ப⁴ரநி:ஷ்பந்த³நயந:
க்ரு’தார்த²ம்மந்யோऽஹம் நிமிஷமிவ நேஷ்யாமி தி³வஸாந் ॥ 28॥

இதி ஶ்ரீகௌஶிகரங்க³நாத²ஸூரிக்ரு’தா நிர்வேத³தாராவலீ ஸமாப்தா ।

ஸ்தோத்ரஸமுச்சய: 2 (63)

The nirvedatArAvalI (63) is a fine specimen of

devotional lyric expressing the yearning of the

devotee to be constantly engaged in the service

of the Lord repeating his names.

